
Purushottama-Gitika

புருஷோத்தம-கீ³திகா

ப்ரணமாமி தம்,
ப்ரணமாமி தம் பு⁴வி வந்தி³தம் ;

ஜந-ஹ்ரு’த³ய-மந்தி³ர-நந்தி³தம் ।
ஜக³ந்நாத²ம் பராத்மாநம்
ஸர்வ-தநுஷு ஸ்பந்தி³தம் ।
ப்ரணமாமி தம் ॥ (த்⁴ருவம்)॥

புருஷோத்தமம் லீலாமயம்,
அவிநாஶிநம் விபு⁴மவ்யயம் ।
த்⁴ரு’த-தா³ரு-தை³வத-விக்³ரஹம்,
ப்ரணவ-ரூபம் ப்ரணமாம்யஹம் ।
ப்³ரஹ்ம ஹம்ஸம் ஸ்வப்ரகாஶம்
ஶ்ருதிஷு ஸத்ப்ரதிபாதி³தம் ।
ப்ரணமாமி தம் பு⁴வி வந்தி³தம் ।
ப்ரணமாமி தம் ॥ 1॥

ப³லப⁴த்³ர-ப⁴த்³ராப்⁴யாம் ஸமம்,
நம சித்த ! தம் புருஷோத்தமம் ।
த்ரிகு³ணாத்மகம் ரத்ந-த்ரயம்,
பூ⁴ர்பு⁴வ:ஸ்வ: - பரமாலயம் ।
தீ³நப³ந்து⁴ம் த³யாஸிந்து⁴ம்
ப⁴க்தி-புஷ்ப-நிவேதி³தம் ।
ப்ரணமாமி தம் பு⁴வி வந்தி³தம் ।
ப்ரணமாமி தம் ॥ 2॥

வாராம்நிதி⁴-தட-நிகேதநம்,
ப⁴ஜ பதிதபாவந-கேதநம் ।
ஶ்ரித-நீலகி³ரிவர-கந்த³ரம்,

ஸத்யம் ஶிவம் சிர-ஸுந்த³ரம் ।
ஶங்க²நாபி⁴- க்ஷேத்ர-ஸுப⁴க³ம்
ஸாது⁴-ஜநாபி⁴நந்தி³தம் ।
ப்ரணமாமி தம் பு⁴வி வந்தி³தம் ।
ப்ரணமாமி தம் ॥ 3॥

ஶரணார்தி-ஹரண-பராயணம்,
ப்ரபு⁴மநந்தம் நாராயணம் ।
வ்ரு’த-ஜக³ஜ்ஜநநீ-ஸுஸ்மிதம்,
வாஸுதே³வம் விநதோऽஸ்மி தம் ।
ஆதி³கந்த³ம் ஶ்ரீமுகுந்த³ம்
விபு³த⁴-வ்ரு’ந்தா³மோதி³தம் ।
ப்ரணமாமி தம் பு⁴வி வந்தி³தம் ।
ப்ரணமாமி தம் ॥ 4॥

துளஸீ-லஸித-ஸீதாவரம்,
சைதந்ய-நுத-முரலீத⁴ரம் ।
பை⁴ரவம் ப⁴ஜே க³ஜாநநம்,
க²க³-வாஹநம் ஸஸுத³ர்ஶநம் ।
இந்தி³ரேஶம் தி³வ்ய-வேஶம்
பு³த்³த⁴-ரூபமநிந்தி³தம் ।
ப்ரணமாமி தம் பு⁴வி வந்தி³தம் ।
ப்ரணமாமி தம் ॥ 5॥

ரத²-மஹோத்ஸவே ஜக³த்பதே !

த்வயி மந்தி³ராத்³ ப³ஹிராக³தே ।
ஜந-லோசநம் கோ³விந்த³ ! தே,
ஶுப⁴-த³ர்ஶந-ரஸம் விந்த³தே ।
நந்தி³கோ⁴ஷ-ஸ்யந்த³ந-க³தம்
ஶங்க²-க⁴ண்டா-நாதி³தம் ।
ப்ரணமாமி தம் பு⁴வி வந்தி³தம் ।
ப்ரணமாமி தம் ॥ 6॥

த்வயி த⁴ர்ம-ஸகலம் லீயதே,
த்வயி கர்ம-ஸகலம் க்ஷீயதே ।

சரணம் தவ கலுஷ-வாரணம்,
ஶரணம் ஹரே ! மம தாரணம் ।
ப⁴வது நாமா- ம்ரு’தம் ஶிவத³ம்
ஸ்வாந்த-தந்த்ரீ-ஸ்யந்தி³தம் ।
ப்ரணமாமி தம் பு⁴வி வந்தி³தம் ।
ப்ரணமாமி தம் ॥ 7॥

– கீ³த-ரசநா : டா³ॅஹரேக்ரு’ஷ்ண-மேஹேர:
(“மாத்ரு’கீ³திகாஞ்ஜலி:” - காவ்யத:)

